
Assalamulaikum wbt dan salam sejahtera.
Salam Malaysia MADANI, 
Salam Negeri Sembilan,
Bersih. Muafakat. Sejahtera.

Alhamdulillah,setinggi-tinggi kesyukuran dipanjat-
kan ke hadrat Allah SWT kerana diberikan kesem-
patan menulis kata alu-aluan khas untuk Buletin 
PPANS Bil. 1/2026 ini. Sekalung tahniah diucap-
kan kepada barisan sidang redaksi kerana berjaya 
menerbitkan Buletin PPANS. Objektif Buletin 
PPANS ini dikeluarkan adalah bertujuan bagi 
mendokumenkan semua program dan aktiviti yang 
dijalankan oleh PPANS sepanjang tahun sekaligus 
mempromosikan kemudahan dan program PPANS 
kepada masyarakat.

Saya juga merakamkan ucapan terima kasih dan 
setinggi-tinggi penghargaan atas kerjasama serta 
komitmen semua atas cetusan minda dalam 
merencana idea penerbitan buletin PPANS kali ini 
sehingga berjaya. Penerbitan ini menjadi instru-
ment untuk merekod dan menyebarkan aktiviti 
jabatan di samping menjadi rujukan pelbagai 
agensi terhadap program serta tentang maklumat 
terkini perkhidmatan di PPANS.
lan

SETINTA KATA

PENGARAH
PERBADANAN PERPUSTAKAAN AWAM
NEGERI SEMBILAN

Hamdan bin Haji Nordin
Pengarah 
Perbadanan Perpustakaan Awam
Negeri Sembilan

12 JANUARI 2026
MESYUARAT PENYELARASAN 

PERMOHONAN PROGRAM/ PROJEK 
BAHARU PEMBANGUNAN (DE) ROLLING 

PLAN KEDUA RANCANGAN MALAYSIA 
KETIGA BELAS (RP2 RMK13) TAHUN 
2027 DI KEMENTERIAN PERPADUAN 

NEGARA, PUTRAJAYA.

13 JANUARI 2026
PERHIMPUNAN PENTADBIRAN 

KERAJAAN NEGERI SEMBILAN TAHUN 
2026 DAN MAJLIS PELANCARAN BUKU 
NEGERI SEMBILAN DALAM GARIS DAN

WARNA AUDITORIUM KOMPLEKS 
PENYIARAN TUANKU MUHAMMAD, 

SUGAI GADUT, SEREMBAN

 19 JANUARI 2026
PERASMIAN PROGRAM NILAM DAN 
LITERASI MAKLUMAT PERINGKAT 

SEKOLAH SERTA PROGRAM DEKAD 
MEMBACA KEBANGSAAN PERINGKAT 

SEKOLAH TAHUN 2026

20 JANUARI 2026
MAJLIS PERASMIAN PROGRAM 

EKSPLORASI LUAK TANAH MENGANDUNG 
SEMPENA SAMBUTAN HARI KEPUTERAAN 

KE 78 DYMM YANG DI-PERTUAN BESAR 
NEGERI SEMBILAN DARUL KHUSUS 

TUANKU MUHRIZ IBNI ALMARHUM TUANKU 
MUNAWIR DI DEWAN TUANKU AMPUAN 

NAJIHAH SRI MENANTI

28 JANUARI 2026
KUNJUNGAN HORMAT JABATAN 

KEBUDAYAAN DAN KESENIAN NEGARA 
NEGERI SEMBILAN KE PERBADANAN 

PERPUSTAKAAN AWAM NEGERI 
SEMBILAN DI SEREMBAN 2

28 JANUARI 2026
PERJUMPAAN BERSAMA WAKIL 

SAMSUNG DI PERPUSTAKAAN NEGERI, 
SEREMBAN 2

10 FEBRUARI 2026
KUNJUNGAN HORMAT GALERI DIRAJA 

TUANKU JAAFAR KE PERBADANAN 
PERPUSTAKAAN AWAM NEGERI 

SEMBILAN DI SEREMBAN 2

7 MAC 2026
MESYUARAT AHLI LEMBAGA PERBADANAN 
PERPUSTAKAAN AWAM NEGERI SEMBILAN 

(PPANS) Bil.1/2026 DI PEJABAT YB 
SETIAUSAHA KERAJAAN NEGERI, WISMA 

NEGERI, SEREMBAN

9 MAC 2026
PROGRAM SAMBUTAM HARI WANITA 

ANJURAN PERBADANAN 
PERPUSTAKAAN AWAM NEGERI 
SEMBILAN DENGAN KERJASAMA 
PUSPANITA CAWANGAN NEGERI 

SEMBILAN DAN BAKRIYAH NEGERI 
SEMBILAN DI PERPUSTAKAAN NEGERI, 

SEREMBAN 2

10 MAC 2026
KUNJUNGAN HORMAT DARIPADA 

FAKULTI KEJURUTERAAN DAN ALAM 
BINA, UNIVERSITI SAINS ISLAM 

MALAYSIA (USIM) KE PERPUSTAKAAN 
NEGERI, SEREMBAN 2

12 MAC 2026
PROGRAM BICARA ILMU: RAMADAN 
DIRAI LAILATULQADAR DINANTI DI 

PERPUSTAKAAN AWAM CAWANGAN 
KUALA PILAH

13 MAC 2026
MESYUARAT MAJLIS 

PENGARAH-PENGARAH PERPUSTAKAAN 
AWAM SE-MALAYSIA (MPAM) DI HOTEL 

MARDHIYYAH, SHAH ALAM

13 MAC 2026
MAJLIS IFTAR RAMADAN 1447H/2026M DI 

THE RIMBA, LAVENDER HEIGHT, 
SENAWANG

9 APRIL 2026
MESYUARAT JAWATANKUASA MAJLIS 

BERSAMA JABATAN (MBJ) PPANS 
PERINGKAT PEKERJA BIL. 1/2026 DI 

PERPUSTAKAAN NEGERI, SEREMBAN 2

13 APRIL 2026
MAJLIS UKHWAH WARGA KERJA PPANS 
DAN PNM DI PERPUSTAKAAN NEGERI, 

SEREMBAN 2

23 APRIL 2026
MAJLIS PERASMIAN JOM BACA BERSAMA 
UNTUK 10 MINIT DAN DEKAD MEMBACA 

KEBANGSAAN PERINGKAT NEGERI 
SEMBILAN 2026 DI PERPUSTAKAAN 

NEGERI, 
SEREMBAN 2

28 APRIL 2026
KUNJUNGAN HORMAT BANK RAKYAT 

SEREMBAN KE PERPUSTAKAAN 
NEGERI, SEREMBAN 2

14 MEI 2026
MAJLIS ANUGERAH PERKHIDMATAN 
CEMERLANG (APC) PENTADBIRAN 

KERAJAAN NEGERI SEMBILAN TAHUN 
2025 DI KLANA RESORT, SEREMBAN

17 MEI 2026
MESYUARAT MAJLIS 

PENGARAH-PENGARAH 
PERPUSTAKAAN AWAM SE-MALAYSIA 
(MPAM) BIL. 2/2026 DI HOTEL VILLEA, 

PORT DICKSON 

18 MEI 2026
MESYUARAT PENYELARASAN 

PEMBANGUNAN PERPUSTAKAAN AWAM 
NEGERI (PAN) DAN MESYUARAT PROGRAM 

GALAKAN MEMBACA KEBANGSAAN 
BIL.2/2026 DI HOTEL VILLEA, PORT 

DICKSON

LENSA PENGARAH

Seremban, 13 Januari 2026 – Permulaan bagi tahun 2026 
Perbadanan Perpustakaan Awam Negeri Sembilan apabila 
YAB Dato’ Seri Utama Haji Aminuddin bin Harun, Menteri 
Besar Negeri Sembilan melancarkan buku yang bertajuk 
Negeri Sembilan dalam garis dan warna bertempat di 
Kompleks Penyiaran Tuanku Muhammad, Seremban. 
Pelancaran tersebut menandakan satu lagi usaha PPANS 
dalam memperkasa dokumentasi warisan dan identiti Negeri 
Sembilan melalui pendekatan seni visual yang kreatif dan 
berinformasi. Buku yang mengetengahkan pelbagai ilustrasi 
serta penceritaan yang menggambarkan keunikan budaya, 
sejarah, seni bina dan kehidupan masyarakat di negeri 
beradat adalah cetusan idea YAB Menteri Besar Negeri 
Sembilan bersempena dengan penganjuran Tahun Melawat 
Negeri Sembilan 2026. YBrs. Encik Hamdan bin Haji Nordin, 
Pengarah PPANS turut diundang bagi bersama-sama dalam 
majlis pelancaran tersebut.

PELANCARAN BUKU
NEGERI SEMBILAN
DALAM GARIS DAN WARNA

Seremban, 19 Januari 2026 – Nadi ilmu amalan membaca 
atau NILAM merupakan salah satu cabang atau adunan bagi 
semua aktiviti galakan membaca di semua sekolah sama ada 
rendah atau menengah. Program ini diilhamkan oleh 
Kementerian Pelajaran Malaysia sejak sekian lama bagi 
menjadikan amalan membaca sebagai satu budaya atau 
habit tanpa mengira usia. Berlansung di Dataran Terbuka 
Azizah Sekolah Menengah Kebangsaan Puteri, Seremban 
Majlis Pelancaran Program Nilam dan Dekad Membaca 
Kebangsaan telah disempurnakan oleh YBrs. Encik Hamdan 
bin Haji Nordin, Pengarah Perbadanan Perpustakaan Awam 
Negeri Sembilan. 

YBrs. Encik Hamdan bin Haji Nordin,
Pengarah Perbadanan Perpustakaan Awam Negeri Sembilan
merasmikan Program Nilam dan Dekad Membaca SMK Puteri

MENYEMARAK BUDAYA MEMBACA:
PERASMIAN PROGRAM NILAM
DAN DEKAD MEMBACA
KEBANGSAAN SMK PUTERI SEREMBAN

PPANS
BULETIN

EDISI 1 2026

PPANS ANJUR PROGRAM EKSPLORASI
LUAK TANAH MENGANDUNG SEMPENA
HARI KEPUTERAAN DYMM YANG DI-PERTUAN
BESAR NEGERI SEMBILAN KE-78

Seri Menanti, 20 Januari 2026- Perpustakaan Awam Cawangan Kuala 
Pilah melalui Perbadanan Perpustakaan Awam Negeri Sembilan 
(PPANS) telah menganjurkan Program Eksplorasi Luak Tanah 
Mengandung sempena sambutan Hari Keputeraan Duli Yang Maha 
Mulia Yang di-Pertuan Besar Negeri Sembilan, Tuanku Muhriz Ibni 
Almarhum Tuanku Munawir. Program tahunan ini dirangka khusus 
bagi menyemarakkan budaya ilmu dalam kalangan masyarakat 
setempat di samping memperkukuh peranan perpustakaan sebagai 
pusat penyebaran maklumat, pembelajaran sepanjang hayat dan 
pemerkasaan komuniti. Pelaksanaan program ini juga bertujuan 
mendekatkan perpustakaan dengan masyarakat melalui aktiviti 
berunsur pendidikan, sejarah dan warisan tempatan. Antara aktiviti 
utama yang dijalankan adalah Pertandingan Eksplorasi Luak Tanah 
Mengandung yang melibatkan pelbagai jabatan di daerah ini, 
Pertandingan E-sport dan Simulator, Pertandingan Magical Finger, 
Pertandingan Master Chef Waghih Nogori. Selain itu, reruai pameran 
turut disediakan seperti PERKESO Negeri Sembilan, Kraftangan 
Negeri Sembilan, AADK Kuala Pilah, MARA Kuala Pilah, Robotic LY 
Smart (M) Sdn Bhd, Perkhidmatan Bas Bergerak serta perkhidmatan 
U-Pustaka. 

Majlis perasmian program telah disempurnakan oleh YB Dato Hj. Ismail bin Hj. Lasim, Pengerusi Jawatankuasa 
Bertindak Pendidikan dan Modal Insan merangkap Pengerusi Gerakan Membaca Negeri Sembilan. Hadir sama dalam 
majlis YBrs. Puan Nawal binti Mohamed Amin, Pegawai Daerah Kuala Pilah, merangkap Pengerusi Gerakan Membaca 
Daerah Kuala Pilah, YBrs. Encik Hamdan bin Haji Nordin, Pengarah Perbadanan Perpustakaan Awam Negeri Sembilan 
serta Ketua-ketua dan Wakil Ketua Jabatan. 

KAKITANGAN PPANS TERIMA PINGAT

KUNJUNGAN HORMAT JKKNNS KE PPANS

PERJUMPAAN BERSAMA WAKIL SAMSUNG

Istana Besar Seri Menanti, 20 dan 27 Januari 2026 – 
Setinggi-tinggi tahniah diucapkan kepada 2 orang kakitangan 
Perbadanan Perpustakaan Awam Negeri Sembilan iaitu Puan 
Zaidah binti Ahmad dan Puan Salwati binti Mohd Salleh atas 
Pengurniaan Pingat Jasa Kebaktian (P.J.K) sempena Hari 
Keputeraan Ke-78 DYYM Yang di-Pertuan Besar Negeri 
Sembilan. Penganugerahan Pingat Jasa Kebaktian (P.J.K) ini 
merupakan pengiktirafan tertinggi negeri kepada individu yang 
telah menunjukkan dedikasi, komitmen serta sumbangan 
cemerlang dalam perkhidmatan awam. Kedua-dua penerima 
telah membuktikan keupayaan dan kesungguhan dalam 
melaksanakan amanah serta tanggungjawab demi memperkasa 
perkhidmatan perpustakaan dan pembangunan ilmu 
pengetahuan di Negeri Sembilan. Semoga kejayaan ini terus 
menyuntik inspirasi kepada warga PPANS dalam usaha 
memartabatkan budaya ilmu dan pembacaan di Negeri Sembilan.

Perpustakaan Negeri, 28 Januari 2026- Perbadanan Perpustakaan Awam Negeri Sembilan menerima kunjungan hormat 
daripada Jabatan Kebudayaan dan Kesenian Negara Negeri Sembilan (JKKNNS). Kunjungan ini merupakan usaha 
memperkukuh jalinan kerjasama antara kedua-dua agensi di samping meneroka peluang kolaborasi dalam pelaksanaan 
program kebudayaan, kesenian serta pemerkasaan ilmu pada masa akan datang.

Perpustakaan Negeri, 28 Januari 2026 – Perjumpaan bersama Encik Ismanizam Yahaya iaitu wakil Samsung yang 
dipengerusikan oleh YBrs. Encik Hamdan bin Haji Nordin, Pengarah PPANS. Perjumpaan ini diadakan sebagai platform 
perbincangan dan pertukaran pandangan antara kedua-dua pihak khususnya berkaitan potensi kerjasama serta peluang 
penambahbaikan dalam aspek penggunaan teknologi dan perkhidmatan yang menyokong operasi serta pembangunan 
perpustakaan.

D’Tempat Country Club, Sendayan 30 Januari 2026- 
Perbadanan Perpustakaan Awam Negeri Sembilan (PPANS) 
telah menerima Anugerah Kebersihan Tandas Milik Kerajaan 
Terbersih 2026 dalam satu Majlis Apresiasi Bandaraya Majlis 
Bandaraya Seremban Kali Ke-2. Penyampaian anugerah 
tersebut telah disampaikan oleh YAB Dato’ Seri Utama Haji 
Aminuddin bin Harun, Menteri Besar Negeri Sembilan. 
Pengiktirafan tersebut merupakan komitmen berterusan 
organisasi dalam memastikan persekitaran perpustakaan 
yang bersih, selesa dan kondusif kepada masyarakat sekali 
gus membuktikan usaha bersepadu warga kerja PPANS 
dalam mematuhi standard kebersihan dan pengurusan fasiliti 
yang ditetapkan.  Seiring dengan aspirasi kerajaan negeri 
untuk meningkatkan kualiti perkhidmatan awam, PPANS 
akan terus komited dalam menyediakan perkhidmatan 
perpustakaan yang berkualiti, inklusif dan mesra pengguna 
demi manfaat rakyat Negeri Sembilan.

Perpustakaan Negeri, 6 Februari 2026 – Menjadi lumrah 
sempena menyambut kedatangan bulan ramadan yang bakal 
tiba pihak Perbadanan Perpustakaan Awam Negeri Sembilan 
melaksanakan program Ihya Ramadan yang bertujuan untuk 
menyemarakkan semangat menghayati bulan Ramadan 
yang penuh dengan kemuliaan serta mengeratkan hubungan 
silaturahim antara warga PPANS dan Perpustakaan Desa 
PNM Negeri Sembilan. Majlis dimulakan dengan bacaan 
yassin dan tazkirah yang dipimpin oleh En. Mohd Nizam bin 
Yunos dan seterusnya ucapan YBrs. Encik Hamdan bin Haji 
Nordin, Pengarah Perbadanan Perpustakaan Awam Negeri 
Sembilan. 

Penyampaian sijil penghargaan telah diberikan kepada 
kakitangan yang telah memberi sumbangan dan komitmen 
dalam menjayakan agenda organisasi dalam Majlis Bersama 
Jabatan (MBJ) peringkat PPANS.

PPANS TERIMA ANUGERAH KEBERSIHAN

MAJLIS IHYA RAMADAN ERAT SILATURRAHIM WARGA KERJA

SAMBUTAN HARI WANITA PACU KESAKSAMAAN DAN PEMERKASAAN WANITA

Perpustakaan Negeri, 9 Mac 2026 – Sambutan 
Hari Wanita 2026 bertemakan ‘‘Memartabatkan 
Wanita, Memperkukuh Negara’’ menjadi platform 
penting untuk menilai peranan serta cabaran 
semasa golongan wanita dalam pembangunan 
negara, di samping menegaskan komitmen 
kerajaan untuk memperkasakan mereka sebagai 
pemacu utama kemajuan sosial dan ekonomi. 
Justeru itu, pihak Perbadanan Perpustakaan 
Awam Negeri Sembilan telah menganjurkan 
Sambutan Hari Wanita dengan kerjasama 
PUSPANITA Cawangan Negeri Sembilan dan 
BAKRIYAH Negeri Sembilan bagi menghargai 
peranan dan sumbangan wanita dalam pelbagai 
bidang serta mengeratkan hubungan kerjasama 
antara agensi yang terlibat. 

Sambutan Hari Wanita yang penuh meriah telah 
disempurnakan oleh YABhg. Datin Seri Hajah 
Wan Hasni binti Wan Yusof Yang Dipertua 
BAKRIYAH Negeri Sembilan. Program 
dimulakan dengan bacaan surah Al-Balad oleh 
pelajar Sekolah Menengah Kebangsaan 
Seremban 2 seterusnya pendeklamasian sajak 
bertajuk ‘‘Wanita Melunaskan Amanah’’ yang 
disampaikan oleh Sasterawan Negeri Sembilan 
Puan Hajah Mahaya binti Mohd Yassin. Akhir 
sekali sesi ceramah bertajuk “Keseimbangan 
Emosi dan Peranan Wanita Masa Kini” yang 
telah disampaikan oleh YBhg. Ustaz Norazman 
bin Amat, Pengarah Jabatan Wakaf dan Mal, 
Majlis Agama Islam Negeri Sembilan (MAINS). 
Hadir sama dalam program sambutan Hari 
Wanita YBhg. Datin Suriani binti Yahya, 
Pengerusi PUSPANITA Cawangan Negeri 
Sembilan, Encik Hamdan bin Haji Nordin, 
Pengarah Perbadanan Perpustakaan Awam 
Negeri Sembilan, Ahli-ahli Jawatankuasa 
Tertinggi BAKRIYAH Negeri Sembilan, Ahli-ahli 
Jawatankuasa dan ahli PUSPANITA. Selain itu, 
program ini turut dimeriahkan dengan pameran 
reruai dan jualan turut diadakan. 

WORLD #QURAN HOUR 2026 ANGKAT TEMA PEMBINAAN INSAN

PPANS ADAKAN IFTAR RAMADAN SEBAGAI MEDIUM MEMPERKUKUH UKHUWAH 2026

Perpustakaan Negeri, 11 Mac 2026- ‘‘Membentuk 
Manusia Sebelum Membina Dunia’’ diangkat 
sebagai tema sambutan World #Quran Hour 2026. 
Surah Al-Muzammil iaitu surah ke-73 terdiri 
daripada 20 ayat dipilih untuk menekankan 
kekuatan dalaman dan teladan Nabi Muhammad 
SAW yang cekal memperkukuh jati diri 
menghadapi tanggungjawab yang besar. Surah 
yang diturunkan di Makkah (Makkiyah) ini 
menekankan tiga teras utama antaranya ayat 1 
hingga 10 yang menyeru kepada pembinaan 
kekuatan dalaman melalui solat malam dan 
bacaan Al-Quran secara Tartil. Manakala, ayat 11 
hingga 19 pula menekankan ketahanan emosi dan 
mental ketika berdepan ujian; manakala ayat 
ke-20 menggariskan kelestarian dan kasih sayang 
dalam hubungan sesama manusia. Program ini 
juga bertujuan memperkasa taddabur supaya 
Al-Quran difahami, dihayati dan diamalkan bukan 
sekadar dibaca. Perbadanan Perpustakaan Awam 
Negeri Sembilan turut mengimarahkan Program 
World #Quran Hour 2026 dengan sesi taddabur 
Surah Al-Muzammil yang disampaikan oleh YM 
Ustaz Tengku Nor Iftah bin Tengku Jamil, 
Penolong Pengarah, Jabatan Hal Ehwal Agama 
Islam Negeri Sembilan

Seremban, 13 Mac 2026 – Amalan iftar secara 
berjemaah memiliki dua dimensi kebaikan yang 
saling melengkapi iaitu sebagai ibadah peribadi 
dan wadah sosial selain memberi peluang 
memperkukuhkan hubungan silaturahim. Ketika 
azam maghrib berkumandang, umat islam yang 
berkumpul untuk iftar akan duduk bersama dengan 
berkongsi hidangan dan suasana syukur. 
Bertempat di The Rimba, Lavender Height, 
Senawang, Majlis Iftar Ramadan bersama warga 
kerja Perbadanan Perpustakaan Awam Negeri 
Sembilan (PPANS) dan Perpustakaan Negara 
Malaysia (PNM) Negeri Sembilan merupakan 
acara tahunan yang dianjurkan oleh kelab Sukan 
dan Kebajikan (KESUKA) setiap kali menjelang 
Ramadan. Terima kasih kepada YBrs. Encik 
Hamdan bin Haji Nordin, Pengarah PPANS kerana 
sudi hadir menyantuni warga kerja. 

KOLABORASI DUA HALA LAWATAN PENANDA ARAS PERKUKUH HUBUNGAN
MALAYSIA – INDONESIA

Perpustakaan Negeri, 7 April 2026 – Perbadanan Perpustakaan Awam Negeri Sembilan menerima lawatan 39 
orang pelajar daripada SMP IT Attin Sumbar, Kota Piaraman Provinsi Sumatera Barat, Indonesia. Lawatan 
tersebut bertujuan memberi pendedahan kepada peserta mengenai pengurusan perpustakaan di samping 
menggalakkan budaya membaca di kalangan pelajar selain menjadi platform untuk berkongsi pengalaman serta 
mengukuhkan hubungan pendidikan antara Malaysia dan Indonesia. Para pelajar telah diberikan taklimat 
mengenai fungsi dan peranan perpustakaan selain dibawa melawat ke beberapa bahagian utama termasuk 
ruang bacaan, koleksi digital dan kemudahan lain yang disediakan oleh Perbadanan Perpustakaan Awam Negeri 
Sembilan. 

LAWATAN SEKOLAH RENDAH MACHANG LENGGENG DEDAH MURID KEPADA
PENGURUSAN PERPUSTAKAAN

Perpustakaan Negeri, 8 April 2026 – Seramai 40 orang murid bersama tiga guru pengiring dari Sekolah Rendah 
Machang Lenggeng telah mengadakan lawatan penanda aras ke sebuah perpustakaan bagi menimba ilmu 
berkaitan pengurusan dan perkhidmatan perpustakaan. Lawatan ini bertujuan memberi pendedahan awal 
kepada murid tentang fungsi perpustakaan serta menggalakkan budaya membaca dalam kalangan pelajar. 
Sepanjang lawatan, peserta telah diberikan taklimat asas mengenai pengurusan perpustakaan yang merangkumi 
peranan pustakawan, susun atur bahan dan sistem pengurusan koleksi.

Perpustakaan Negeri, 9 April 2026- Mesyuarat Jawatankuasa MBJ 
PPANS bagi peringkat pekerja Bil. 1/2026 telah dipengerusikan 
oleh YBrs. Encik Hamdan bin Haji Nordin, Pengarah PPANS dan 
dihadiri oleh ahli-ahli mesyuarat yang terdiri daripada wakil dari 
pelbagai perjawatan bagi menyuarakan dan membincangkan 
isu-isu yang berbangkit serta menyumbangkan idea demi 
kepentingan dan kebaikan organisasi. MBJ berperanan sebagai 
saluran komunikasi dua hala yang rasmi antara pihak majikan 
(pengurusan) dan pihak pekerja. Ia menjadi wadah perbincangan 
berhubung aspek kebajikan kakitangan termasuk kemudahan 
serta persekitaran kerja di samping membuka ruang kepada 
cadangan penambahbaikan terhadap prosedur kerja bagi 
meningkatkan kecekapan dan produktiviti organisasi.

Perpustakaan Negeri, 13 April 2026 – Majlis Ukhwah Warga Kerja merupakan satu inisiatif murni yang dianjurkan oleh 
Kelab Sukan dan Kebajikan (KESUKA), Perbadanan Perpustakaan Awam Negeri Sembilan (PPANS) bagi mengeratkan 
hubungan silaturahim dalam kalangan warga kerja. Program yang menghimpunkan warga kerja PPANS bersama 
kakitangan Perpustakaan Negara Malaysia (PNM) Negeri Sembilan ini bertujuan memperkukuhkan jalinan kerjasama 
serta semangat kekitaan antara kedua-dua agensi. Majlis diserikan dengan ucapan oleh YBrs. Encik Hamdan bin Haji 
Nordin, Pengarah PPANS yang menekankan kepentingan semangat ukhuwah, kerjasama berpasukan serta 
menggalakkan semua kakitangan untuk terus komited dalam memberikan perkhidmatan terbaik kepada masyarakat. 
Salah satu pengisian utama majlis ini ialah penyerahan bantuan kepada anak-anak kakitangan yang telah berjaya 
memperoleh keputusan cemerlang dalam peperiksaan Sijil Pelajaran Malaysia (SPM) dan Ujian Penilaian Kelas KAFA 
(UPKK). Inisiatif ini dilihat sebagai tanda penghargaan serta galakan kepada kecemerlangan akademik dalam kalangan 
anak-anak warga kerja. Selain itu, majlis turut dimeriahkan dengan jamuan secara potluck yang disediakan oleh 
kakitangan bersempena dengan bulan Syawal yang masih diraikan. Pelbagai juadah menarik dan enak dibawa serta 
dikongsi bersama mencerminkan semangat kerjasama dalam kalangan warga kerja. 

MESYUARAT JAWATANKUASA MAJLIS
BERSAMA JABATAN (MBJ) PPANS
PERINGKAT PEKERJA BIL. 1/2026 

MAJLIS JALINAN UKHWAH PERBADANAN PERPUSTAKAAN AWAM
NEGERI SEMBILAN 2026 

MAJLIS PERASMIAN JOM BACA BERSAMA UNTUK 10 MINIT SEHARI
DEKAD MEMBACA KEBANGSAAN PERINGKAT NEGERI SEMBILAN 2026

Perpustakaan Negeri, 23 April 2026 – Program Jom Baca Bersama Untuk 10 Minit Sehari dan Dekad Membaca 
Kebangsaan (DMK) Peringkat Negeri Sembilan 2026 telah berlangsung dengan jayanya di Perpustakaan Negeri 
Sembilan. Program tahunan anjuran Perbadanan Perpustakaan Awam Negeri Sembilan (PPANS) ini mendapat 
kerjasama strategik daripada Jabatan Pendidikan Negeri Sembilan (JPNS) dan Jabatan Kebudayaan dan 
Kesenian Negara, Negeri Sembilan (JKKNS) dalam menyokong aspirasi melahirkan masyarakat berilmu dan 
berpengetahuan. Program membaca serentak selama 10 minit yang berlangsung dari jam 11.00 hingga 11.10 
pagi dilaksanakan di seluruh negara, mencerminkan komitmen rakyat Malaysia dalam menjadikan membaca 
sebagai amalan harian. Di Negeri Sembilan, penyertaan amat menggalakkan dengan penglibatan lebih 192 buah 
sekolah rendah, sekolah menengah serta kolej vokasional dari seluruh daerah yang turut serta secara dalam 
talian. Majlis perasmian telah disempurnakan oleh YBhg. SN Dato’ Dr. Anwar bin Ridhwan, Pengerusi Lembaga 
Pengelola Dewan Bahasa dan Pustaka. Turut hadir memeriahkan majlis ialah YBrs. Encik Hamdan bin Haji 
Nordin,Pengarah Perbadanan Perpustakaan Awam Negeri Sembilan, YBrs. Cik Mazidah binti Mustapha, 
Pengarah Jabatan Kebudayaan dan Kesenian Negara, Negeri Sembilan dan YBrs. Puan Nurul Julia Alani Henry 
selaku Pengarah Dewan Bahasa dan Pustaka Wilayah Tengah, serta Encik Mohd Wazir bin Hamzah, Timbalan 
Pengarah Sektor Pembelajaran Jabatan Pendidikan Negeri Sembilan bersama wakil ketua-ketua jabatan negeri 
dan persekutuan. Selain itu, program ini turut diserikan dengan penganjuran sesi Bicara Ilmu Teromba dan 
Persembahan Teromba yang membuka ruang perkongsian ilmu di samping mengetengahkan keunikan warisan 
budaya Negeri Sembilan kepada masyarakat umum.

KUNJUNGAN HORMAT PPFPM DAN DELEGASI INDONESIA PERKUKUH
JARINGAN KERJASAMA PERPUSTAKAAN

MENYANTUNI KUNJUNGAN HORMAT BANK RAKYAT SEREMBAN KE
PERPUSTAKAAN NEGERI

Perpustakaan Negeri, 24 April 2026 -  Perpustakaan 
Awam Negeri Sembilan (PPANS) menerima 
kunjungan hormat daripada wakil Persatuan 
Pustakawan Persekutuan Malaysia (PPFPM) 
bersama delegasi perpustakaan dari Indonesia 
yang diketuai oleh Dr. Sultan Kurnia.Kunjungan 
tersebut bertujuan mengeratkan hubungan 
profesional serta memperkukuhkan kerjasama 
strategik antara institusi perpustakaan Malaysia 
dan Indonesia dalam bidang pengurusan 
maklumat, pembangunan perkhidmatan 
perpustakaan serta perkongsian amalan terbaik. 
Delegasi telah diberikan taklimat mengenai 
peranan dan fungsi PPANS, inisiatif transformasi 
digital, pembangunan koleksi, program galakan 
membaca serta pelbagai perkhidmatan yang 
disediakan kepada masyarakat di Negeri 
Sembilan. Selain itu, sesi perbincangan turut 
memberi ruang kepada kedua-dua pihak bertukar 

pandangan mengenai cabaran dan peluang dalam memperkasakan perkhidmatan perpustakaan pada era digital. 
Turut diadakan lawatan sekitar perpustakaan bagi memperkenalkan kemudahan dan ruang pembelajaran yang 
disediakan kepada pengguna termasuk perkhidmatan digital, ruang komuniti serta program-program yang 
menyokong pembudayaan ilmu dan pembelajaran sepanjang hayat.

Perpustakaan Negeri, 28 April 2026- 
Perpustakaan Awam Negeri Sembilan (PPANS) 
telah menerima kunjungan hormat daripada wakil 
Bank Rakyat Cawangan Seremban. Kunjungan ini 
bertujuan mengeratkan hubungan strategik antara 
kedua-dua organisasi serta meneroka peluang 
kerjasama dalam pelbagai program yang memberi 
manfaat kepada masyarakat khususnya dalam 
aspek pembangunan ilmu, literasi maklumat dan 
tanggungjawab sosial korporat (CSR). YBrs. Encik 
Hamdan bin Haji Nordin Pengarah PPANS 
merakamkan penghargaan atas kesudian pihak 
Bank Rakyat mengadakan kunjungan hormat ini 
dan berharap hubungan kerjasama yang terjalin 
dapat diperkukuhkan menerusi pelaksanaan 
pelbagai program berimpak tinggi pada masa 
hadapan. 

Klana Resort, Seremban 14 Mei 2026 – Seramai 
535 pegawai daripada pelbagai jabatan dan 
agensi di bawah Pentadbiran Kerajaan Negeri 
Sembilan telah menerima Anugerah Perkhidmatan 
Cemerlang (APC) bagi tahun 2025 yang telah 
disampaikan oleh YAB Dato’ Seri Utama Haji 
Aminuddin bin Harun, Menteri Besar Negeri 
Sembilan. Majlis turut dihadiri oleh Setiausaha 
Kerajaan Negeri Sembilan, YB Dato’ Mohd Zafir 
bin Ibrahim, barisan EXCO Kerajaan Negeri serta 
Ketua-ketua Jabatan Negeri. Anugerah 
Perkhidmatan Cemerlang (APC) adalah 
penghargaan yang diberikan kepada penjawat 
awam yang menunjukkan prestasi kerja 
cemerlang, komitmen tinggi serta dedikasi yang 
berterusan dalam melaksanakan amanah dan 
tanggungjawab yang diberikan. Penghargaan ini 
juga bertujuan menjadikan para pegawai 
berkenaan sebagai contoh dan daya penarik 
kepada pegawai yang lain untuk sama-sama 
meningkatkan lagi taraf perkhidmatan demi 
mencapai matlamat organisasi. 
Tahniah kepada 6 orang kakitangan Perbadanan Perpustakaan Awam Negeri Sembilan iaitu Puan Mawar binti 
Kamruddin (Pembantu Khidmat Am), Puan Nabihah Alwani binti Haji Muharam (Pembantu Khidmat Am), Encik 
Amir Mazkor bin Ali (Pembantu Khidmat Am), Encik Rosdi bin Manan (Pembantu Khidmat Am), Encik Suboh bin 
Sabani (Pembantu Khidmat Am), dan Encik Mohd Shahrul Faris bin Mohd Rawi (Pembantu Khidmat Am) atas 
penerimaan Anugerah Perkhidmatan Cemerlang (APC) bagi tahun 2025. 

WARGA KERJA PPANS TERIMA ANUGERAH PERKHIDMATAN CEMERLANG (APC)
TAHUN 2025

MESYUARAT MAJLIS PENGARAH-PENGARAH PERPUSTAKAAN AWAM SE-MALAYSIA
(MPAM) BIL. 2/2026

Port Dickson, 17 Mei 2026 - Mesyuarat Majlis 
Pengarah-Pengarah Perpustakaan Awam 
Se-Malaysia (MPAM) Bil. 2/2026 telah 
berlangsung di Hotel Villea Port Dickson, Negeri 
Sembilan. Perbadanan Perpustakaan Awam 
Negeri Sembilan (PPANS) telah diberi 
penghormatan sebagai tuan rumah bagi 
mesyuarat kali ini. Mesyuarat tersebut telah 
dihadiri oleh semua Pengarah Perpustakaan 
Awam serta wakil Perpustakaan Awam Negeri dari 
seluruh Malaysia yang dipengerusikan oleh YM 
Hajah Ungku Noorakmal binti Ungku Sulaiman, 
Pengarah Perbadanan Perpustakaan Awam Johor 
merangkap Pengerusi MPAM bagi 
membincangkan pelbagai agenda strategik 
berkaitan pembangunan dan pemerkasaan 
perkhidmatan perpustakaan awam di Malaysia. 
Mesyuarat tersebut menjadi platform penting untuk 
memperkukuhkan kerjasama antara perpustakaan 

awam negeri, selain membincangkan hala tuju program dan inisiatif yang mampu meningkatkan budaya 
membaca, literasi maklumat serta akses kepada sumber ilmu dalam kalangan masyarakat. Turut diadakan  ialah 
Majlis Malam Apresiasi bertemakan “Perpaduan Ilmu, Muafakat di Bumi Beradat” yang dianjurkan oleh PPANS 
dan telah dirasmikan oleh YBhg. En. Edy Irwan bin Zulkafli, Ketua Pengarah Perpustakaan Negara Malaysia 
(PNM). Tujuan utama majlis ini diadakan adalah untuk mempromosikan keunikan budaya Negeri Sembilan 
sempena Tahun Melawat Negeri Sembilan 2026 disamping mengeratkan hubungan silaturahim dan 
memperkukuhkan jaringan kerjasama antara Pengarah-Pengarah  Perpustakaan Awam. 

Port Dickson, 18 Mei 2026 - Mesyuarat Penyelarasan 
Pembangunan Perpustakaan Awam Negeri (PAN) 
dan Mesyuarat Program Galakan Membaca 
Kebangsaan Bil. 2/2026 telah diadakan julung-julung 
kali di Negeri  Sembilan bertempat di Hotel Villea Port 
Dickson, Negeri Sembilan dengan menghimpunkan 
Pengarah-Pengarah Perpustakaan Awam Negeri 
dari seluruh Malaysia dan Pengarah-Pengarah 
Bahagian PNM. Penganjuran kedua-dua mesyuarat 
ini menjadi platform penting dalam memperkukuh 
kerjasama strategik antara Perpustakaan Negara 
Malaysia (PNM) dan perpustakaan awam negeri bagi 
menyelaras pembangunan perpustakaan serta 
memperkasakan pelaksanaan program-program 
galakan membaca di seluruh negara. Mesyuarat 
telah dipengerusikan oleh YBrs. Tuan Edy Irwan bin 
Zulkafli, Ketua Pengarah Perpustakaan Negara 
Malaysia (PNM). Pelbagai agenda utama telah 
dibincangkan termasuk perkembangan dan hala tuju 
pembangunan perpustakaan awam negeri, 
pemerkasaan perkhidmatan perpustakaan, peluasan 
akses kepada sumber maklumat digital serta 
pelaksanaan inisiatif yang mampu meningkatkan 
keterlibatan masyarakat dengan perpustakaan.

Selain itu, mesyuarat turut memberi tumpuan kepada perancangan dan pelaksanaan Program Galakan 
Membaca Kebangsaan yang bertujuan menyemarakkan budaya membaca dalam kalangan rakyat Malaysia. 
Pelbagai cadangan program dan pendekatan inovatif telah diketengahkan bagi memastikan usaha 
membudayakan amalan membaca dapat dilaksanakan secara lebih efektif, inklusif dan berimpak tinggi kepada 
masyarakat. 

MESYUARAT PENYELARASAN PEMBANGUNAN PERPUSTAKAAN AWAM NEGERI (PAN)
DAN MESYUARAT PROGRAM GALAKAN MEMBACA KEBANGSAAN BIL.2/2026

Port Dickson, 16 Jun 2026 – Satu lagi usaha 
memperkasakan budaya membaca dan 
pembelajaran sepanjang hayat berjaya 
direalisasikan Perbadanan Perpustakaan Awam 
Negeri Sembilan (PPANS) menerusi pembukaan 
Perpustakaan Komuniti Bestari Sri Bandar, Port 
Dickson yang bakal menjadi pusat ilmu, 
pembelajaran dan aktiviti komuniti setempat. 
Perpustakaan Komuniti Bestari Sri Bandar 
diwujudkan bagi menyediakan akses kepada 
pelbagai bahan bacaan, kemudahan 
pembelajaran serta ruang kondusif untuk 
masyarakat setempat tanpa mengira peringkat 
umur. Penubuhan perpustakaan ini juga 
merupakan inisiatif dalam memperluaskan 
jaringan perkhidmatan perpustakaan kepada 
komuniti setempat selaras dengan aspirasi 
melahirkan masyarakat berilmu, celik maklumat 
dan membudayakan amalan membaca.
Majlis pembukaan telah dihadiri YBrs. Encik 
Hamdan bin Haji Nordin, Pengarah Perbadanan 
Perpustakaan Awam Negeri Sembilan serta 
diserikan lagi dengan kehadiran YBhg. Dato’ Dr. 
Rajasekaren mantan Ahli Lembaga PPANS yang 
sentiasa menyokong usaha PPANS memperkukuh 
budaya membaca dan pembelajaran dalam kalangan masyarakat. Pelbagai kemudahan disediakan di 
perpustakaan ini termasuk koleksi bahan bacaan bercetak, bahan rujukan, sudut kanak-kanak, ruang bacaan 
yang selesa serta akses kepada sumber maklumat digital bagi memenuhi keperluan pembelajaran dan pencarian 
maklumat masyarakat masa kini. Selain berfungsi sebagai pusat pinjaman bahan bacaan, Perpustakaan 
Komuniti Bestari Sri Bandar turut dirancang menjadi lokasi pelaksanaan pelbagai program komuniti seperti 
aktiviti galakan membaca, serta pelbagai aktiviti pembangunan komuniti yang mampu memberi manfaat kepada 
semua lapisan masyarakat.

Dengan pembukaan perpustakaan ini, semoga masyarakat sekitar dapat memanfaatkan sepenuhnya 
kemudahan yang disediakan serta menjadikan perpustakaan sebagai destinasi utama untuk menimba ilmu, 
mengembangkan kreativiti dan mengukuhkan hubungan komuniti. Perpustakaan Awam Negeri Sembilan akan 
terus komited memperluaskan akses kepada ilmu pengetahuan melalui penyediaan perkhidmatan perpustakaan 
yang berkualiti, inklusif dan relevan demi melahirkan masyarakat berilmu, berdaya saing dan berbudaya 
membaca.

PEMBUKAAN PERPUSTAKAAN KOMUNITI BESTARI SRI BANDAR, PORT DICKSON

Membaca merupakan amalan yang sangat bermanfaat dan wajar dijadikan rutin harian. Aktiviti ini bukan sahaja 
menambah ilmu pengetahuan malah membantu perkembangan minda dan sahsiah seseorang. Selain itu, membaca 
dapat meningkatkan kemahiran berbahasa. Pembaca akan terdedah kepada pelbagai kosa kata, struktur ayat dan 
gaya penulisan yang betul. Secara tidak langsung, kemahiran menulis, bertutur dan berkomunikasi dapat 
dipertingkatkan. Membaca juga membantu merangsang pemikiran kritis dan kreativiti. Apabila membaca, seseorang 
akan berfikir, membuat analisis dan memahami maklumat yang diperoleh. Ini dapat meningkatkan keupayaan 
menyelesaikan masalah serta menghasilkan idea-idea yang kreatif. Di samping itu, amalan membaca mampu 
mengurangkan tekanan dan memberikan ketenangan fikiran.

WAGHIH MEMBACA

PEMIMPIN BERSAMA RAKYAT

13 JANUARI 2026
PERHIMPUNAN PENTADBIRAN KERAJAAN TAHUN 
2026 DI KOMPLEKS PENYIARAN TUANKU 
MUHAMMAD SENAWAN

23 JANUARI 2026
MAJLIS PENYERAHAN SURAT TAWARAN KERJA UNDI 
PENYELENGGARAAN JALAN DI BAWAH 
PERUNTUKAN MARRIS NEGERI SEMBILAN FASA 1 
TAHUN 2026 YANG BERLANGSUNG DI DEWAN 
MAJLIS BANDARAYA SEREMBAN

12 FEBRUARI 2026
MERASMIKAN MAJLIS ANUGERAH SISWAZAH 
CEMERLANG KELAS PERTAMA NEGERI SEMBILAN 
SIRI PERTAMA TAHUN 2026 ANJURAN YAYASAN 
NEGERI SEMBILAN DI GRAND BALLROOM, KLANA 
RESORT SEREMBAN

20 FEBRUARI 2026
MERASMIKAN LOJI RAWATAN AIR (LRA) NGOI-NGOI 
FASA 2 DI JALAN PANTAI, JELEBU

8 MAC 2026
MERASMIKAN MAJLIS PERHIMPUNAN AGUNG 
PERWAKILAN  TAHUNAN MAJLIS BELIA INDIA 
MALAYSIA (MIYC) DI PORT DICKSON

PEMIMPIN BERSAMA RAKYAT

2 APRIL 2026
MENGHADIRI MAJLIS PERASMIAN PENGHARGAAN 
PERSARA PENTADBIRAN KERAJAAN NEGERI 
SEMBILAN TAHUN 2025 DI KLANA RESORT, 
SEREMBAN

18 APRIL 2026
MENYEMPURNAKAN MAJLIS GRADUASI HUFFAZ 
SPM 2025 SEKOLAH MENENGAH AGAMA NILAI 
(SMAN) DI KOTA SERIMAS GOLF & COUNTRY CLUB

22 MEI 2026
MERASMIKAN MAJLIS ANUGERAH PERKHIDMATAN 
CEMERLANG DI KLANA RESORT, SEREMBAN

15 JUN 2026
MENGHADIRI JEMPUTAN SEBAGAI TETAMU 
KEHORMAT DAN PENYAMPAI ANUGERAH SEMPENA 
12th ASEAN CHINESE BOOK OF RECORD & AWARD 
SERTA 1st  NEGERI SEMBILAN EXCELLENT BRAND 
AWARD DI D’ TEMPAT COUNTRY CLUB, SENDAYAN

14 MAC 2026
MENGHADIRI MAJLIS PENYERAHAN KUNCI 
SURAU AN-NUR DAN TIGA BUAH RUMAH BAITUL
RAHMAH DI KAMPUNG ORANG ASLI PANCHOR, 
JEMPOL

Mengapa sebahagian individu dan organisasi mampu menjadi lebih inventif, perintis dan berjaya 
berbanding dengan yang lain?

Dan bagaimana mereka mampu mengulang kembali, lagi dan lagi kejayaan mereka?
Dalam perniagaan, APA yang kita hasilkan bukanlah perkara yang penting, tetapi yang lebih penting 
adalah sebab MENGAPA kita melakukannya.

Steve Jobs, The Wright Brothers dan Martin Luther King adalah tiga tokoh yang mempunyai persamaan 
dalam satu perkara:

Mereka bermula dengan MENGAPA.

